Математика пәні бойынша 6-сынып оқушысының өзіндік жұмысының жоспары
IV тоқсан
Сабақ нөмірі: 142
Сабақтың тақырыбы: Нақты процестердің графиктерін қолданып шамалар арасындағы тәуелділіктерді зерттеу       (5-сабақ)
1. Мақсаты:
a) Шынайы процестердің графиктерін қолданып, шамалар арасындағы тәуелділіктерді табу және зерттеу;

2. Жаңа тақырыпқа қысқаша түсініктеме
       Өдірісте, техникада, ғылымдық жұмыстарда нақты процестерді сипаттау үшін шамалар арасындағы  тәуелділікті көрсететін графиктер қолданылады.
График деп екі айнымалы шаманың арасындағы байланысты көрсететін координат жазықтығындағы қисық сызықты айтады.
        Берілген шамалар арасындағы тәуелділіктерді график бойынша зерттей отырып, қандай өзгерістердің орын алып отырғанын бақылауға болады.
1-мысал.
1) Кардиограммадағы қисық сызық жүректің уақытқа тәуелді жиырылу күшін суреттейді.

2) Кернеудің ток күшіне тәуелділігі
[image: ]
Тәуелділіктің графигінен кейбір мағлұматтар анық көрінеді.
2-мысал. Келесі суретте 2020 жылдың сәуір айында Алматы қаласында болған ауа температурасы кескінделген.

График бойынша: 
- ауа температурасының күндерге тәуелді екенін;
- тәуелсіз айнымалының өлшем бірлігі «күндер», тәуелді айнымалының өлшем бірлігі «°С» екенін;
- 6 сәуірден кейін ауа температурасының орта шамасы оң мәндер қабылдағанын;
- сәуір айындағы ең суық температура 2 сәуірде –5°С градустан төмен болғанын, ең жылы температура 26сәуірде 20°С градустан жоғары болғанын көруге болады.
      Графикті пайдаланып, 14 тәулік ішіндегі ең жоғарғы температура, ең төменгі температура, температуралардың оң мәндері мен теріс мәндері анықталды.
3. Тапсырма. 
№1. А және В қалалар арасындағы қашықтық 18км тең.  Жылдамдықпен уақыттың тәуелділігін формула арқылы көрсетіңіз. Кестені толтырыңыз және графигін салыңыз.

№2.  2-суретте саяхатшылардың жүріп өткен жолы төменде көрсетілген.
[image: ]    3-сурет
График бойынша сұрақтарға жауап беріңіз:
a) 10 сағаттан кейін саяхатшылар үйінен қандай қашықтықта болды?
b) Неше сағат олар аялдама жасады?
c) Неше сағаттан соң саяхатшылар үйінен 8км қашықтықта болды?
d) Аялдамаға дейін олар қандай жылдамдықпен қозғалды?
e) Соңғы екі сағатта саяхатшылар қандай жылдамдықпен қозғалды?
№3.    4-суретте қалтқының су толқынымен қозғалыс графигі кескінделген. h - қалтқының су толқынымен қалыпты деңгейден ығысу биіктігі (сантиметр есебімен), t – уақыт (секунд есебімен). [image: ]       4-сурет
Графиктен мыналарды анықтаңыз:
1) Су толқынымен қалтқы неше сантиметр (ең биік) жоғары көтерілді?
2) Су толқынымен қалтқы неше сантиметр (ең төмен) төмен түсті?
3) Қалтқы қандай уақыт аралықтарында су толқынымен жоғары көтеріле бастады?
4) Қалтқы қандай уақыт аралықтарында төмен (ең жоғары көтерілуінен) түсе бастады?
№4.   5-суретте Атырау әуежайынан бір бағытта ұшып шыққан екі ұшақтың ұшу графиктері кескінделген.
[image: ]      5-сурет
1)  Ұшақтар әуежайдан қай уақытта ұшты және кері қайтты?
2) Олардың әрқайсысы жолда неше аралық қону жасады? Осы аялдамалардың ұзақтылығы неге тең? 
3) Жолдың барлық бөлігінде ұшақтар қандай жылдамдықпен ұшты?
4)  12 сағат 0 минутта, 14 сағат 20 минутта, 16 сағат 40 минутта ұшақтар Атыраудан қандай қашықтықта болған? Осы уақыттарда ұшақтар қайда болған, әуеде немесе жерде?
5)  Қай уақытта олар Атыраудан 400 км қашықтықта болған?

4. Сілтеме:
1. Алдамұратова Т.А., Байшоланова Қ.С.,  «Математика»-6, 2-бөлім, Алматы «Атамұра», 2018ж,  
2. Әбілқасымова А.Е., Кучер Т.П., Жұмағұлова З.Ә. Математика-6, Алматы: Мектеп, 2018

3. https://bilimland.kz/kk/subject/matematika/6-synyp/shamalar-arasyndahy-taueldilik-taueldilikti-beru-tasilderi?mid=ed76aaa2-9ee4-11e9-a361-1f1ed251dcfe

     Әзірлеуші:  Утегенова А.А., М.Ганди атындағы №92 мамандандырылған лицейдің математика пәні мұғалімі. Алматы қаласы Білім басқармасының Қалалық білім берудегі жаңа технологиялардың ғылыми-әдістемелік орталығының қолдауымен ұсынылып отыр.

